

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով հատկացված միջոցների միջև կատարել վերաբաշխում 68,242.3 հազար դրամ գումարի շրջանակներում` բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ գումարն ուղղելով «Ալ. Սպենդիարյանի անվան  օպերայի և բալետի ազգային ակադեմիական թատրոն» ՊՈԱԿ-ին անհրաժեշտ բալետային հատակի ձեռքբերմանը: 
Վերոնշյալ նպատակով Նախագծով վերաբաշխվում է 2023 թվականի պետական բյուջեի 1168 ծրագրի 32001 միջոցառմամբ նախատեսված գումարի մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ: Նվազեցվող գումարը հանդիսանում է օբյեկտներով չբաշխված գումար:

Ընթացիկ իրավիճակը և խնդիրները.
Նախագծով նախատեսվում է գումար հատկացնել «Ալ. Սպենդիարյանի անվան  օպերայի և բալետի ազգային ակադեմիական թատրոն» ՊՈԱԿ-ին` բալետային հատակի ձեռքբերման համար: Թատրոնի բալետային թատերախմբի բնականոն գործունեության ապահովման համար կարևոր է որակյալ բալետային հատակի ապահովումը փորձասենյակներում և բեմում, ինչը պայմաններ կստեղծի ստեղծագործական անձնակազմի աշխատանքի բարելավման համար։ Բեմահարթակի և բալետային փորձասենյակների հատակի ծածկույթը չի համապատասխանում բալետային ներկայացումների, փորձերի անցկացման և ցուցադրությունների համար սահմանված միջազգային ստանդարտներին, ինչը խոչընդոտում է բալետային թատերախմբի աշխատանքների պատշաճ կազմակերպմանը։ Բացի այդ, կարևորելով միջազգային հյուրախաղերը և նկատի ունենալով, որ համայնքային թատրոնների բեմահարթակները հարմարեցված չեն բալետային ներկայացումների ցուցադրությանը, ձեռքբերված պրոֆեսիոնալ հատակածածկը լայն հնարավորություն կընձեռի նաև մարզային շրջագայությունների համար: Ներկայումս բալետային փորձադահլիճների և բեմահարթակի հատակածածկույթը գտնվում է անմխիթար վիճակում և փորձերի անցկացման, ինչպես նաև ներկայացումների ցուցադրությունների համար ստեղծում են մի շարք անհարմարություններ, քանի որ հատակածածկույթը միմյանցից անջատ է, ժամանակի ընթացքում առաջացել են ճեղքեր և ստեղծված անհարթությունների պատճառով փորձերի և ներկայացումների ժամանակ հնարավոր չէ խուսափել զանազան վնասվածքներից։ Այսպիսով, բալետային թատերախմբի աշխատանքներն արդյունավետ և որակով կազմակերպելու, արտիստների արտադրական վնասվածքները կանխելու, հանդիսատեսին պատշաճ ներկայանալու նպատակով փորձասենյակների և բեմի համար անհրաժեշտ է ձեռք բերել միջազգային ստանդարտներին համապատասխան բալետային հատակ: Բալետային հատակի տեղադրման գործընթացը չի խաթարի թատրոնի բնականոն աշխատանքը, խաղացանկային ներկայացումները կշարունակվեն բնականոն ընթացքով, քանի որ տեղադրման գործընթացը չի ենթադրում հատակածածկույթի ապամոնտաժում, այլ վերջինս ամրացվում է առկա հատակին։ Առկա է անհրաժեշտ նախահաշիվը, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/: Հաշվի առնելով աշխատանքների ոչ ծավալուն լինելը և Նախարարության պատվիրատվությամբ իրականացվող շինարարական աշխատանքների ծավալը՝ Նախագծով նախատեսվում է գումարը հատկացնել թատրոնին, որն էլ ձեռք կբերի բալետային հատակը ՀՀ գնումների օրենսդրության դրույթներին համապատասխան:
Ալ. Սպենդիարյանի անվան  օպերայի և բալետի ազգային ակադեմիական թատրոնի բալետային հատակի ձեռքբերումը քննարկվել է նաև ՀՀ կառավարության 2023 թվականի սեպտեմբերի 22-ի N 1632-Ն որոշման շրջանակներում՝ նախագծի փուլում, սակայն համաձայն 20.09.2023թ.-ին ֆինանսատնտեսական նախարարական կոմիտեի նիստին կայացած քննարկման արդյունքների՝ հատկացումը հանվել էր նախագծից՝ ՀՀ ֆինանսների նախարարության այն հիմնավորմամբ, որ ՀՀ կառավարության 13․07․2023թ № 1176-Ն որոշմամբ նշված ՊՈԱԿ-ին ֆինանսավորման փորձնական մոդելի ներդրման շրջանակներում հավելյալ տրամադրվել է 233.5 մլն դրամ, որը կարող է ուղղվել նաև կապիտալ ծախսերի: Այս մասով անհրաժեշտ է հաշվի առնել հետևյալ հանգամանքները.
1. Համաձայն նշված դրույթի՝ ֆինանսավորման փորձնական մոդելի շրջանակներում հատկացվող գումարը պետք է օգտագործվի մինչև մոդելի ներդրումը յուրաքանչյուր տարի առանց մրցույթի տրամադրվող գումարի ծախսման ուղղությունների համար, ինչպես նաև կարող է օգտագործվել կազմակերպության աշխատակիցների վարձատրության բարձրացման, նոր և վերափոխված ներկայացումների բեմադրության, հյուրախաղերի, նաև անհրաժեշտ կապիտալ ծախսերի համար: Հետևաբար, նշված դրույթով չի սահմանվում, որ այլևս պետական բյուջեից կապիտալ ծախսերի իրականացման համար գումար չպետք է հատկացվի ՊՈԱԿ-ին: Ավելին, նոր մոդելով հատկացված գումարից կապիտալ ծախսերի գումարները կարող են ուղղվել միայն այն դեպքում, երբ նոր մոդելով հատկացված գումարի շրջանակներում ամբողջությամբ կապահովվեն յուրաքանչյուր տարի առանց մրցույթի տրամադրվող գումարի ծախսման ուղղությունները և առկա կլինի մնացորդ: Ներկայումս դեռ պարզ չէ, արդյո՞ք հատկացված 233.5 մլն դրամ գումարը պարտադիր ուղղություններով ծախսելուց հետո առկա կլինի մնացորդ, որը կբավարարի բալետային հատակը ձեռք բերելու համար:
2. «Ալ. Սպենդիարյանի անվան  օպերայի և բալետի ազգային ակադեմիական թատրոն» ՊՈԱԿ-ին անհրաժեշտ բալետային հատակի ձեռքբերումը նախատեսվել է դեռևս 2022թ.-ից և ֆինանսավորման փորձնական մոդելի շրջանակներում հատկացված 233.5 մլն դրամի շրջանակներում այդ ծախսը նախատեսված չէ:
3. Առկա են կապիտալ բնույթի նաև այլ խնդիրներ, որոնց լուծման համար ՀՀ ԿԳՄՍ նախարարությունը ուղորդել է ՊՈԱԿ-ին ծախսը կատարել ֆինանսավորման փորձնական մոդելի շրջանակներում հատկացված 233.5 մլն դրամ գումարից՝ պարտադիր արդյունքային ցուցանիշները ապահովելուց հետո:

Կարգավորման նպատակը և բնույթը. 
         Որոշման նախագծի ընդունմամբ «Ալ. Սպենդիարյանի անվան  օպերայի և բալետի ազգային ակադեմիական թատրոն» ՊՈԱԿ-ին կհատկացվի գումար՝ նոր բալետային հատակ ձեռք բերելու համար։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի բալետային ներկայացումները կազմակերպել միջազգային չափանիշներին համապատասխանող ենթակառուցվածքային պայմաններում։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 43-րդ կետից՝ «Թատերահամերգային կազմակերպություններում նյութատեխնիկական բազայի արդիականացում».


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



